
Қосымша №1 

«PetroRetail» ЖШС бас директорының 

№_______ «____» _______2026ж. бұйрығына 

 

 

АКЦИЯ ЕРЕЖЕЛЕРІ 

 

Осы жарнамалық акцияға («Акция») қатысу ережелері «Progression CA» ЖШС 

(Прогрэшен Си Эй) (бұдан әрі – «Оператор»), «PetroRetail» ЖШС 

(«Ұйымдастырушы») және Акцияға қатысушы арасындағы келісім болып 

табылады. Акцияға қатысу арқылы қатысушы https://qazaqoil.kz/ сайтында 

(«Ұйымдастырушының сайты») орналастырылған Акцияға қатысу 

ережелерімен («Ережелер») келіседі. 

 

1. Жалпы ережелер: 

 

1.1. Ұйымдастырушы: «PetroRetail» ЖШС, орналасқан жері: Қазақстан 

Республикасы, Астана қаласы, Тұран даңғылы, 1-үй. БСН: _______________. 

Қатысушылардың өтініштері үшін байланыс деректері: тел. _______________, 

e-mail: _______________ [Ұйымдастырушы жариялауға дейін толтырады]. 

 

1.2. Акция 2026 жылғы 21 қыркүйектен 2026 жылғы 20 желтоқсанға дейін 

өткізіледі. 

 

1.3. Акция өткізілетін қалалар: Қазақстан Республикасы, «Qazaq Oil» және 

«GAZENERGY» АЖҚС-тары. 

 

1.4. Mastercard Акцияның ұйымдастырушысы, серіктес-ұйымдастырушысы 

немесе әкімшісі болып табылмайды, оның шарттарын айқындауға қатыспайды 

және Акцияны өткізуге, сыйға берілетін электрондық жанармай 

талондарының есептелуіне, пайдаланылуына немесе пайдаланылмауына 

жауапты болмайды. Mastercard бизнес-картасын Акция шеңберінде пайдалану 

тек Акцияға қатысу шарттарының орындалуын айқындайтын төлем тәсілі 

ретінде жүзеге асырылады. 

 

1.5. Іс-шара (Акция) Қазақстан Республикасының «Ойын бизнесі туралы» 

Заңының талаптарына сәйкес ынталандырушы лотерея, бәс, тотализатор, 

құмар ойын немесе тәуекелге негізделген өзге де ойын болып табылмайды. 

 

2. Акцияға қатысушы 

 

2.1. Акцияға қатысу арқылы, сондай-ақ тіркелу кезінде және өзге де 

тәсілдермен кез келген ақпаратты, оның ішінде Vlife мобильді қосымшасында 

дербес деректер болып табылатын ақпаратты ұсына отырып, Қатысушы 

Акцияның өткізілуін бақылау, оның шарттарын орындау, жарнамалық, 



маркетингтік және жаңалық хабарламаларын жіберу, сондай-ақ маркетингтік 

мақсаттарда өзге де тікелей байланыстарды жүзеге асыру мақсатында өзінің 

дербес деректерін Ұйымдастырушының және ол уәкілеттік берген үшінші 

тұлғалардың жинауына, сақтауына, беруіне және өңдеуіне келісім береді. 

Келісім мұндай деректер Ұйымдастырушыға берілген сәттен бастап және 

қолданыстағы заңнамада белгіленген тәртіппен осы келісім кері қайтарып 

алынғанға дейін қолданылады. Қатысушылардың дербес деректерінің 

операторы Ұйымдастырушы болып табылады. Дербес деректерді өңдеу 

Қазақстан Республикасының «Дербес деректер және оларды қорғау туралы» 

Заңына сәйкес жүзеге асырылады. Қатысушы кез келген уақытта өзінің дербес 

деректеріне қол жеткізуге, оларды нақтылауды, бұғаттауды немесе жоюды 

талап етуге, сондай-ақ осы Ережелердің 1.1-тармағында көрсетілген байланыс 

деректері бойынша Ұйымдастырушыға жүгіну арқылы дербес деректерді 

өңдеуге берген келісімін кері қайтарып алуға құқылы. Дербес деректер 

Акцияны өткізу мерзімі ішінде және Қазақстан Республикасының 

заңнамасында өзгеше мерзім белгіленбесе, Акция аяқталғаннан кейін 3 (үш) 

жыл бойы сақталады.  

 

2.2. Акцияға қатысушы 18 (он сегіз) жасқа толған, Mastercard бизнес-картасын 

ұстаушы және Vlife мобильді қосымшасын пайдаланушы болып табылатын 

әрекетке қабілетті жеке тұлға бола алады. 

 

2.3. Акцияға қатысуға жол берілмейді: 

- Акция Операторының және Ұйымдастырушының қызметкерлеріне, олардың 

отбасы мүшелеріне; 

- Ұйымдастырушы мен Акция Операторының мүддесін білдіретін тұлғаларға; 

- белгіленген тәртіппен Ұйымдастырушымен және Акция Операторымен 

үлестес деп танылған тұлғаларға;  

- Ұйымдастырушымен және Акция Операторымен Акцияны ұйымдастыруға 

және/немесе өткізуге байланысты азаматтық-құқықтық және өзге де 

қатынастары белгіленген үшінші тұлғалардың қызметкерлері мен өкілдеріне, 

сондай-ақ олардың отбасы мүшелеріне; 

- азаматтығы жоқ тұлғаларға және Қазақстан Республикасында тұруға 

ықтиярхаты жоқ басқа мемлекеттердің азаматтарына. 

 

3. Акцияны сипаттау 

 

Осы Ережелерге сәйкес, осы Ережелерде көзделген барлық шарттарды 

орындаған жағдайда, Қатысушы Vlife қосымшасында Tulpar-92, Tulpar-95, 

Tulpar-98 маркалы бензиннің немесе дизель отынының 10 литріне арналған 

сыйға берілетін электрондық жанармай талонын алады.  

 

4. Акцияға қатысу шарттары: 

 

Акцияға қатысу үшін Қатысушы «Qazaq Oil» және «GAZENERGY» АЖҚС 



желісінде кемінде 30 литр жанармайды жанаспайтын тәсілмен 

(картамен/құрылғымен жанаспай төлеу арқылы) құюы және транзакцияны 

Vlife қосымшасында Mastercard бизнес-картасымен төлеуі тиіс (CNP 

транзакция). Транзакция жасалғаннан кейін Қатысушыға Vlife қосымшасында 

push-хабарлама арқылы номиналы 10 литр жанармай талоны жіберіледі. 

Қатысушы осы талонды 2026 жылғы 31 желтоқсанға дейін «Qazaq Oil» және 

«GAZENERGY» желілерінің барлық АЖҚС-тарында пайдалануы тиіс. Сыйға 

берілетін талонның қолданылу мерзімін ұзартуға жол берілмейді.  

 

4.1. Электрондық талон тек бір рет қана пайдаланылуы мүмкін. 

4.2. Электрондық талондар жинақталуы мүмкін, ол үшін оларды кассада 

кассирге көрсету қажет. 

4.3. Клиент сыйға берілетін электрондық талонды АЖҚС-та транзакция 

жасалғаннан кейін 24 сағаттан кешіктірмей алады. 

4.4. Егер клиент Акция шеңберінде Tulpar-92 маркалы бензинді құятын болса, 

сыйға берілетін электрондық талон тек Tulpar-92 маркалы бензинге беріледі.  

4.5. Егер клиент Акция шеңберінде Tulpar-95 маркалы бензинді құятын болса, 

сыйға берілетін электрондық талон тек Tulpar-95 маркалы бензинге беріледі.  

4.6. Егер клиент Акция шеңберінде Tulpar-98 маркалы бензинді құятын болса, 

сыйға берілетін электрондық талон тек Tulpar-98 маркалы бензинге беріледі.  

4.7. Егер клиент Акция шеңберінде дизель отынын құятын болса, сыйға 

берілетін электрондық талон тек дизель отынына беріледі. 

4.8. Ұйымдастырушы ешқандай жағдайда жеңілдікті немесе баллдарды 

ақшалай баламаға айырбастамайды.  

4.9. Ұйымдастырушы Акция шарттарын теріс пайдалану белгілері, оның 

ішінде жанармай құю операцияларын жасанды түрде бөлшектеу, қысқа уақыт 

аралығында бірнеше біртекті транзакция жасау және талондарды заңсыз алуға 

бағытталған өзге де әрекеттер анықталған жағдайда, сыйға берілетін 

электрондық жанармай талонын есептеуден бас тартуға және/немесе оның 

күшін жоюға, сондай-ақ бір Қатысушыға (карта ұстаушысына) бір күнтізбелік 

күн ішінде және/немесе Акцияның бүкіл кезеңі ішінде есептелетін 

талондардың ең көп санын шектеуге құқылы.   

 

5. Акцияны өзгерту және тоқтату 

 

5.1. Ұйымдастырушы мен Оператор, оның ішінде Акцияны өткізуге кедергі 

келтіретін мән-жайлар туындаған жағдайларды қоса алғанда, осы Ережелерге 

өзгерістер енгізуге және/немесе Акцияны өткізуді мерзімінен бұрын тоқтатуға 

(күшін жоюға) біржақты тәртіппен құқылы. Ережелердің өзгергені немесе 

Акцияның тоқтатылғаны туралы ақпарат объективті себептермен қысқа 

мерзім талап етілетін жағдайларды қоспағанда, өзгерістер күшіне енгенге 

дейін 3 (үш) күнтізбелік күннен кешіктірілмей Ұйымдастырушының сайтында 

орналастырылады. 

 



5.2. Акция шеңберінде қолжетімді сыйға берілетін электрондық жанармай 

талондарының жалпы қоры шектеулі. Талондар қоры таусылған жағдайда 

Ұйымдастырушы Акцияны мерзімінен бұрын тоқтатуға құқылы. Талондар 

қорының таусылуына байланысты Акцияның мерзімінен бұрын тоқтатылғаны 

туралы ақпарат Ұйымдастырушының сайтында орналастырылады. 

 

6. Форс-мажор 

 

6.1. Ұйымдастырушы мен Оператор осы Ережелер бойынша өз 

міндеттемелерін орындамағаны немесе тиісінше орындамағаны үшін, егер бұл 

еңсерілмейтін күш мән-жайларына байланысты болса, жауапты болмайды. 

Оларға, атап айтқанда, төлем жүйелерінің, Vlife мобильді қосымшасының, 

байланыс жүйелерінің жұмысындағы ақаулар, сондай-ақ 

Ұйымдастырушының ақылға қонымды бақылауынан тыс өзге де мән-жайлар 

жатады.   

 

7. Қатысушылардың өтініштерін қарау тәртібі. Қолданылатын 

құқық. 

 

7.1. Акцияны өткізуге байланысты барлық мәселелер бойынша, оның ішінде 

сыйға берілетін электрондық жанармай талонын алу және пайдалану 

мәселелері бойынша, Қатысушы осы Ережелердің 1.1-тармағында көрсетілген 

байланыс деректері бойынша Ұйымдастырушыға хабарласуға құқылы. 

 

7.2. Осы Ережелер Қазақстан Республикасының заңнамасымен реттеледі. 

Акцияны өткізуге байланысты туындайтын даулар мен келіспеушіліктер 

Қазақстан Республикасының қолданыстағы заңнамасында белгіленген 

тәртіппен шешілуге тиіс.  

 

 

Осы Ережелер Акцияның ресми құжаты болып табылады. 


